
      స్థావరజంగమా•త్మకవస్తుగుణయుక్తి | త్రైగుణ్య విషయవిస్తారసూక్తి

      శబ్దాదితన్మాత్ర • సాకల్యసువ్యక్తి ! లీలాగతానంత• కాలభక్తి



తే.గీ. జ్ఞానదీపాంకుర ప్రధా•వాసుర క్తి | ఫలిత నిజపాద సేవక • భవవిముక్తి

      పరమ పురుషోపకంఠవి•భ్రాజమాన | హాసమాయామయాసక్తి • ఆదిశక్తి ||



తే.గీ. ఆ పరమపురుషుసన్నిధి • నాదిశక్తి | నుదయమైరి రజస్తమో•యుక్తి దనర

     బ్రహ్మదేవుఁడు పార్వతీ•ప్రాణవిభుఁడు | సత్త్వగుణమున నుదయించె• శార్ఙ్గపాణి॥



తే.గీ. బ్రహ్మమానసపుత్రులై • పరగి రార్వు  రందును మరీచి యనువాని• యందుఁ బొడమె

      గశ్యపుడు వానికి నిఁబుట్టె • గమలబంధుఁ|డఖిల లోకైక భాసకుం •డగుచుఁ దొల్లి॥



చ.   విరతి యొకింత లేక విను•వీధిని రేయుఁ బవళ్లు భాసిలన్ 

      భరమన కోర్పుఁగల్గి తన • భానుసహస్రముచే జగత్ప్రభా

      కరణము సేయునట్టి యుప•కారి రుజాపరిహారి వేదమం

      దిరు హరిఁ గర్మసాక్షి రవి • దివ్యహిరణ్మయమూర్తిఁ గొల్చెదన్ ॥



క.    దినమణికి సంజ్ఞయందున్  | జనియించెను సకలధర్మ•శాస్త్ర నిపుణుఁడై

      మనుజునిగా మానవుగా | జనుఁ జేసినయట్టి మనువు • జగములు పొగడన్॥



క.   ఠేవ వివస్వంతుని కొడు | కై వైవస్వత సమాఖ్య • నందె నతం డీ

     వైవస్వతమన్వంతర | భావమునకుఁ గారణ ప్ర•భావుఁడు సుమ్మీ



క.  పైవస్వతమనువు కొమరుఁ | డై వెస నిక్ష్వాకుఁ డుదయ • మయ్యె వికుక్షి 

    క్ష్మావరుఁ డతనికిఁ గలిగెను | జూవె  కకుత్థ్సుండు వాని • సూనుడు వెలసెన్॥

మ. కలితాశీర్యదవార్య శౌర్యదవశుక్రప్రక్రమావక్రని

    స్తులజిహ్వాపటలిస్ఫుటోన్నటనస•ద్యోభీతశత్రుక్షమా

    తలరాడ్వీరకురంగరక్షణకలా • దౌరంధరీపూర్ణకీ

    ర్తిలతాసాంద్రుఁడుసూ కకుత్థ్సుఁడను  ధా•త్రీపాలచంద్రుం డిలన్॥



క . మును సురలు వేడ రణమున | కును జని యెద్దయిన దేవ • కుంజరుని కకు

    త్తున నెక్కి, యసురకోటులఁ | దునుమాడఁ కకుత్థ్సుఁడని జను ల్బిల్చి రొగిన్॥



తే.గీ. ఆ కకుత్థ్సునకును గొడు • కగు సుయోధ|నుండు, ధృతరాష్ట్రభూమి పా•లుండు తనరు

    పెద్దకొడుకున కీ పేరె • పెట్టెజుండు | వాని కొమరుండు నళినాప్త •వంశపృథుఁడు॥



క.  వైన్యుఁడగు పృథుమహీపతి | యన్యుఁడునుం డట్టి భాస్వదన్వయపృథురా

    డ్మాన్యునకు విశ్వరంధి వ | దావ్యగుణోపేతుఁ డతఁ డు•దయమై మించెన్॥

		 ఈ పేజీలో చివరి మార్పు 22 మార్చి 2022న 05:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

